
 

 

 
 
 
 
 
 

ᓇᐃᓈᖅᓯᒪᔪᑦ ᐊᑦᑕᕐᓇᖅᑐᑦ 
 

ᒪᔪᕋᐅᑎᓂᒃ ᑲᑕᖕᓂᖅ 

 

ᐃᒡᓗᕗᑦ ᓄᑖᖑᕆᐊᖅᑎᓪᓗᑎᒍ, ᒪᕐᕉᒃ ᐃᖅᑲᓇᐃᔭᖅᑏᒃ ᖁᓕᑦᑎᓐᓂ ᐋᖅᑭᒃᓯᓇᓱᒃᖢᑎ, ᒪᔪᕋᐅᑎᓂᒃ 

ᐊᑐᖅᖢᑎᒃ ᓴᓇᔫᒃ. ᓄᖃᖓᓚᐅᑲᒃᐴᒃ. ᐱᓕᕆᔪᖅ ᐃᓚᖓᑦ ᐃᖅᑲᓇᐃᔭᐃᖃᑎᒥᓂᒃ 

ᐅᖃᓪᓚᖃᑎᖃᕆᐊᖅᑐᖅᖢᓂ ᐊᖅᑲᖅᐳᖅ. ᐱᖃᑎᖓ, ᐃᒡᓗᓕᐅᖅᑎᐅᔪᖅ ᑎᓴᒪᓄᑦ ᐊᕐᕌᒍᓄᑦ, 

ᒪᔪᕋᐅᑎᒦᖏᓐᓇᖅᐳ, ᒪᔪᕋᐅᑎᐅᓪᓗ ᖄᖓᓂ ᐃᒃᓯᕚᕋᓱᓕᖅᐳᖅ. 

 

ᐃᖏᓐᓇᓲᔭᖅᑎᓪᓗᒍ ᒪᔪᕋᐅᑎᖓᑦ ᓂᐅᖅᑎᑦᐳᖅ ᐊᐅᓚᔾᔭᑳᓪᓚᒃᖢᓂᓗ, ᑕᐃᒪᓗ ᑎᓴᒪᓂᒃ ᐃᓯᒐᓂ 

ᐳᖅᑐᓂᓕᕐᒥᑦ ᑲᑕᒃᐳᖅ ᑕᑲᓄᖓ ᓇᑎᐊᓄᑦ ᕿᑯᖕᒧᑦ. ᑐᓄᒥᓄᑦ ᑐᑉᐳᖅ ᑕᕝᕙᓗ ᐋᓐᓂᖅᑎᑉᐳᖅ ᑐᓄᒥᒍᑦ.  

 

ᑕᐃᒪᐃᓐᓂᖓᓄᑦ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑐᒃᓯᕋᐅᒻᒥᒃ 

ᐊᖏᑕᐅᓕᓚᐅᖅᐳ ᐋᓐᓂᐊᕕᖕᒥ ᑲᒪᒋᔭᐅᔾᔪᑎᖓᓐᓄ ᐊᒻᒪᓗ ᐊᑭᓕᖅᑕᐅᔾᔪᑎᒥᒃ 

ᐃᖅᑲᓇᐃᔭᕈᓐᓇᖏᓚᐅᕐᓂᖓᓄᑦ. 

 

ᐱᓕᕆᕝᕕᖕᓂ  ᐅᓗᕆᐊᓇᖅᑐᖃᖅᑎᑕᐅᑦᑕᐃᓕᒪᓂᕐᒥᑦ  

ᐱᐅᓯᖃᖅᑎᑦᑎᕙᓪᓕᐊᔾᔪᑕᐅᔪᓐᓇᖅᑐᑦ: 

 ᒪᔪᕋᐅᑏᑦ ᐊᒃᑐᖏᑦᑎᐊᖅᐸᒡᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᓐᓂ ᑎᒍᒥᐊᖅᑕᐅᑎᑉᐸᒡᓗᒍ 

ᐊᐅᓚᔾᔭᖁᖏᖦᖢᒍ; 

 ᒪᔪᕋᐅᑦ ᓵᖓᕙᒡᓗᒍ ᒪᔪᕐᓂᐊᓕᕌᖓᖕᓂ ᐊᖃᕐᕕᒋᓂᐊᓕᕌᖓᖕᓂᓪᓗ ᐱᓕᕆᔾᔪᑎᒋᓂᐊᕈᓐᓂᓗ; 

 ᒪᔪᕋᕐᓂᐊᓕᕌᖓᕕ ᐊᖃᕐᓂᐊᓕᕌᖓᕕᓪᓘᓐᓃᑦ ᒪᔪᕋᐅᒻᒥᒃ ᐱᖓᓱᑦ ᑐᙵᐃᓐᓇᖅᐸᒡᓗᒋᑦ, ᓲᕐᓗ 

ᒪᕐᕉᒃ ᐊᒡᒑᒃᑭᒃ ᐊᑕᐅᓯᕐᓗ ᐃᓯᒐᐃ ᑐᙵᓗᓂ, ᐅᕝᕙᓘᓐᓃᑦ ᒪᕐᕉᒃ ᐃᓯᒑᒃᑭᒃ ᐊᑕᐅᓯᕐᓗ ᐊᒡᒐᐃᑦ 

ᑐᙵᓗᓂ ᒪᔪᕋᐅᒻᒥᒃ ᑕᐃᒪᖓᓕᒫ; 

 ᐅᖁᒪᐃᓐᓃᑦ ᒪᔪᕋᐅᑎᐅᑉ ᕿᑎᖓᓃᖏᓐᓇᖅᐸᒡᓗᓂ. ᑎᕆᒃᓯᐅᑏᑦ ᒪᔪᕋᐅᑎᐅᑉ ᓴᐳᒻᒥᔾᔪᑎᖏᓐᓄᑦ 

ᐅᖓᑕᐅᔾᔨᓗᐊᖏᓚᖅ; 

 ᓇᖏᖅᑕᐃᓕᓗᑎᑦ, ᐃᖏᑦᑕᐃᓕᓗᑎᑦ ᐅᕝᕙᓘᓐᓃᑦ ᐱᓕᕆᑦᑕᐃᓕᓗᑎᑦ ᒪᔪᕋᐅᑎᐅᑉ ᖄᖓᓂ; 

ᐊᒻᒪᓗ 

 ᓇᖏᕐᕕᒋᑦᑕᐃᓕᓗᒋᑦ ᑖᒃᑯᐊ ᒪᕐᕉᒃ ᖁᑦᑎᒫᒦᑦᑑᒃ ᒪᔪᕋᐅᑎᐅᑉ ᑐᑎᕝᕕᖏᒃ, ᖄᖓ ᑖᓐᓇ 

ᒪᔪᕐᕕᐅᖏᒻᒪᑦ. 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑦᑕᕐᓇᖅᑕᐃᓕᒪᖁᔨᑦᑎᐊᖅᐳᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᖅ ᐊᑦᑕᕐᓇᖅᑕᐃᓕᒪᓂᕐᓗ ᒥᒃᓵᓄᑦ, ᐅᖄᓚᕝᕕᒋᑎᒍ 

ᐅᕝᕙᓘᓐᓃᑦ ᐃᑭᐊᕿᕕᒃᐳᑦ ᕿᒥᕐᕈᓗᒍ. 


